IV

DE ELECTIONE ET ORDINACIONE ROMANI PONTIFICIS

4,1


Propter frequentes ambitus quorundam et ecclesie nuditatem
 vel
 populi collisionem que molesta et iniqua et
 incompetenter episcopatum desiderantium generavit aviditas, ut extingatur
 presumptio, tam perniciosa futuris temporibus, constituit sancta
 synodus
, ut si quis presbiter, aut diaconus
, aut clericus.  Papa incoluni
 et eo in consulto, aut subsicptionem
 pro Romano
 Pontificatu conmodare
, aut pitacia promittere, aut sacramentum prebere temperaverit
, aut aliquid
 certe suffragium pollicere
, vel de hac causa privatis
 conventiculis factis deliberare aliquid
 atque descernere
 presumserit
, loci sui dignitate, vel communione privetur.

4,2


Si quod absit transitus Pape inopinatus evenerit, ut de sui electione successoris
, non possit ante decernere, si quidem in unum tocius inclinaverit
 ecclesiatici ordinis electio, consecretur electus episcopus.  Si vero, ut fieri solet, studia ceperint esse diversa eorum, de quibus certamen emerserit, convincat sententia plurimorum: sic tamen, ut sacerdocio careat, qui captus promissione non recto iuditio de
 electione decreverit.

4,3


Propter occultas fraudes et coniurationum secretas
 insidias, quas sententia huius districtionis consequitur, si quis ad acclesiasticam pertulerit noticiam consilia eorum, qui contra
 hanc synodum
 de pontificali egerint ambitu, et rationabili probatione convincerint
, participes
 actionis
 huius modi
 non solum purgatus ab omni culpa sit, sed etiam remuneratione, que non
 indigna sit, sublevetur.  Universa sinodum
 surgens acclamavit placere omnia.

4,4


Nicholai
 pape consilio episcoporum XIII
.  Si quis apostolice sedi sine concordi et canonica electione Gardinalium
 eiusdem ac deinde sequentium clericorum religiosorum intronizatur, non Papa vel apostolicus, abeatur
, sed apostaticus
; et ut moriente Romano Pontifice vel cuius cumque civitatis
 nullus presumat facultates eorum invadere, sed successoribus eorum integre reserventur.

4,5

Eiusdem de eadem re
.  Si quis pecunia
 vel gracia humana
, aut populari seu militari tumultu, sine concordi et canonica electione cardenalium et sequentium religiosorum clericorum fuerit apostolice sedi intromizatus, non apostolicus, sed apostaticus habeatur, liceatque cardinalibus cum aliis
 Deum timentibus clericis et laicis invasorem etiam
 anatematizare
 et humano auxilio et studio asede
 apostolica pellere, et quem dignum iudicaverint reponere.  Quod si hec
 intra urbem
  nequiverint
 auctoritate apostolica extra urbem congregati in loco, qui eis placuerit, electionem faciant, concessa electo auctoritate regendi
 et disponendi res et utilitatem sancte Romane ecclesie, iuxta qualitatem temporis, quasi iam intronizatus sit
.

4,6


Idem
.  Oportebat
 ut hec sacro sancta domina nostra Romana ecclesia
 iuxta quod a beato Petro et eius successoribus institutum est rite ordinaretur, ut in apostolatus culmen
 unus de cardinalibus presbiteris au
 diaconibus consecraretur.

4,7

Ex sinodo
 Stephani papa
.  Stephanus tercius natus Siculus
 congregatis episcopus tocius Tuscie atque Campanie, considentibus pariter XII episcopis Francorum et Romanis presbiteris
 in presentia tocius cleri
 et populi concilium fecit in basilica Constantiniana, in quo
 dampnavit
 Constatinum neophitum invasorem sedis apostolice et inscripciones eius et gesta decretorum; et allatis sacratissimis canonibus eisque liquido per scrutatis prolata est sententia ab eodem concilio sub inter dictu, anatematis
 ut nullus un quam laicorum neque ex alio ordine presumat, nisi per
 distictos gradus ascendens diaconus aut presbiter factusss fuerit cardinalis, ad sacrum Pontificatus honorem promoveri
.

